
Annotatsiya: Mazkur maqolada, oliy ta’lim muassasalarida sport sohasida iqtidorli yoshlarni 

saralab olish va ularni tayyorlash, talabalar orasida sportga bo‘lgan qiziqishni yanada targ‘ib etish haqida 

so‘z yuritiladi.   

Аннотация: В данной статье рассматриваются вопросы отбора и подготовки талантливой 

молодежи в области спорта в высших учебных заведениях, а также, дальнейшяя пропоганда 

продвижение интереса к спорту среди студентов. 

Annotation: This article discusses the selection and training of talented youth in the field of sports 

in higher educational institutions, as well as further promotion of interest in sports among students. 

Mamlakatimiz mustaqillikka erishgach, barcha sohalarda bo‘lgani kabi, sport sohasi ham tub 

o‘zgarishlarga uchradi. Yoshlarni sport sohasiga keng jalb qilish, uyushmagan yoshlarni sportga bo‘lgan 

munosabatlarini tubdan o‘zgartirish, davlat siyosati darajasigacha ko‘tarildi. Respublikamiz viloyatlarida 

bir qancha sport maktab va litseylari faoliyat yurita boshladi. Yoshlarimizning sportga bo‘lgan 

munosabatlari o‘zgarishi natijasida, mamlakatimiz sportchilari qator nufuzli sport musobaqalarida oltin 

medallarni qo‘lga kiritib yurtimiz bayrog‘ini dunyo hamjamiyati oldida ko‘klarga ko‘tarishga musharraf 

bo‘lishdi. Har bir viloyatlarda o‘ziga xos sport maktablari shakllana boshladi. Jumladan, Andijon boks 

maktabi, Qashqadar, Surxondaryo kurash maktablari va boshqalar. Respublikamizda sport bilan qamrab 

olish darajasining o‘sish dinamikasi kuzatila boshlandi. Davlatimiz rahbari tomonidan sportga bo‘lgan 

e’tibor tufayli, sportni rivojlantirishga qaratilgan aniq dasturlar amaliyotga joriy etildi, yoshlarni sportga 

keng jalb qilish va ular orasidan iqtidorli sportchilarni saralab olish, sport turlari bo‘yicha yuqori natijalarni 

ta’minlaydigan mahoratli sportchilar bilan milliy terma jamoalarni shakllantirish va trenerlar uchun 

qo‘shimcha shart-sharoitlar yaratish yo‘lga qo‘yildi.  

Hozirgi kunda sport turlari bo‘yicha oliy ta’lim muassasalarida keng qamrovli musobaqalar 

uyushtirilib kelinishi, bilim yurti joylashgan hudud komandalari bilan bellashuvlarning doimiy ravishda 

keng joriy etilishi o‘zining ijobiy samarasini berib kelmoqda. Biroq “jismoniy tarbiya va sport” ga 

yo‘naltirilgan kafedra hamda fakultetlardan tashqari boshqa fakultetda iqtidorli sportchilarni tanlab olish, 

ular bilan muntazam tizimli ravishda shug‘ullanish kabi savollarda bir muncha oqsoqlik kuzatilmoqda.  

Talabalar orasidan iqtidorli sportchilarni shakllantirish maqsadida quyidagilar taklif qilinadi: 

-birinchi bosqichdan boshlab talabalarni o‘rganish jarayonida ularning sportga bo‘lgan qiziqishlari va 

iqtidorlarini doimiy ravishda monitoring qilib borish; 

-har bir fakultet, kafedra miqyosida sport turlari bo‘yicha iqtidorli yoshlar guruhlarini shakllantirib 

ularning tanlagan sport turlari bo‘yicha muntazam shug‘ullanishlarini keng yo‘lga qo‘yish; 

-talabalarning Respublika, xalqaro musobaqalarda qatnashishlarini har tomonlama qo‘llab-quvvatlab 

amaliy yordam ko‘rsatish; 

-Respublika, xalqaro olimpiada va musobaqalarda nufuzli o‘rinlarni egallagan, medallar bilan 

taqdirlanganlarni ta’lim muassasasi hisobidan qo‘shimcha ravishda rag‘batlantirishni yo‘lga qo‘yish; 

-ta’lim muassasasi Yoshlar ittifoqi, Yoshlar bilan ishlash boshqarmalari tomonidan talaba 

sportchilarning erishgan yutuqlarini keng targ‘ib qilish; 

-ta’lim muassasalari talabalari orasida sport yo‘nalishlari bo‘yicha har oyda musobaqalar tashkil qilib 

o‘tkazilishini. 

